
lIl. OUTRAS DISPOSICIONS
CONSELLERIA DE TRABALLO E BENESTAR

ORDE do 30 de marzo de 2015 pola que se aproban as bases que rexen as
subvenciéns destinadas as entidades locais de Galicia para a promociéon da
informacién xuvenil e para a realizacion de actividades dirixidas a xuventude
no ambito da educacién non formal e da participacion durante o ano 2015 e se
procede a sua convocatoria.

O Decreto 235/2012, do 5 de decembro, fixa a estrutura organica da Vicepresidencia e
das consellerias da Xunta de Galicia, e na Conselleria de Traballo e Benestar un dos 6rga-
nos de direccion é a Direccion Xeral de Xuventude e Voluntariado.

De acordo co Decreto 42/2013, do 21 de febreiro, que establece a estrutura organica
da Conselleria de Traballo e Benestar, correspondelle & Direccion Xeral de Xuventude e
Voluntariado, entre outras funcions, a xestidon das actuacidons en materia de xuventude,
asi como as politicas xuvenis de caracter interdepartamental e de apoio ao desenvolve-
mento da actividade xuvenil, o fomento da participacion da xuventude na vida social, a
coordinacién e supervision do funcionamento das instalacions xuvenis, tanto as propias da
conselleria como as dependentes doutras entidades e a prestacion da asistencia técnica
necesaria para dar un servizo de calidade e o seguimento na xestion da Rede galega de
informacion e documentacién xuvenil e a sia promocién e desenvolvemento.

Pola sua parte, a Lei 6/2012, do 19 de xufio, de xuventude de Galicia establece, no seu
artigo 1.2, que as politicas publicas dirixidas a xuventude teran como finalidade mellorar a
calidade de vida da xente nova, especialmente a través do acceso a informacion en ma-
teria xuvenil e mediante a participacién activa dos mozos e mozas no desenvolvemento
sustentable, econémico e social da Comunidade Auténoma de Galicia.

Asi mesmo, no seu artigo 3.i) establece a informacion e formacion continua como un dos
principios reitores da lei, sinalando que estes principios son garantia e orzamento previo da
participacién da xuventude.

Tamén establece a citada lei, no seu artigo 48, que as administraciéns publicas fomen-
taran a participacion da mocidade no seu sentido mais amplo para asi lexitimar e dotar
de maior coherencia as politicas de mocidade, adaptandoas a realidade xuvenil de cada
momento.

A Conselleria de Traballo e Benestar entende que, para lograr unha verdadeira partici-
pacion da xuventude nos diferentes ambitos da sociedade actual, € fundamental promover
actuaciéns e canles dirixidas a garantir 0 acceso a unha informacion ampla e actualizada
dirixida a xuventude, prestandolles apoio as accidéns que neste sentido emprendan os con-
cellos dentro da sua competencia e ambito territorial. lgualmente, considérase necesario
apoiar proxectos que desenvolvan as entidades locais e que vaian dirixidos a facilitar a par-
ticipacién da xuventude en actividades de educacion non formal tendo en conta as compe-
tencias e aptitudes que se derivan desta, sobre todo de cara a mellorar a empregabilidade
das mozas e dos mozos galegas e galegos.

Nesta orde incluense medidas tendentes a garantir o cumprimento das disposicions
previstas nos artigos 15 e 16 da Lei 9/2007, do 13 de xufio, de subvenciéns de Galicia; o
Decreto 132/2006, do 27 de xullo, polo que se regulan os rexistros publicos creados nos
artigos 44 e 45 da Lei 7/2005, do 29 de decembro, de orzamentos xerais da Comunidade
Auténoma de Galicia para o ano 2006; e no artigo 13 da Lei 4/2006, do 30 de xufio, de
transparencia e de boas practicas na Administracién publica galega, no relativo a publica-
cion das axudas concedidas.

Na sua virtude, e facendo uso das facultades que me confire o artigo 34.6 da Lei 1/1983,
do 22 de febreiro, de normas reguladoras da Xunta e da sua presidencia,

DISPONO:
Artigo 1. Obxecto

O obxecto desta orde é establecer as bases reguladoras que rexeran a concesion das
axudas as entidades locais de Galicia, para a promocion da informacién xuvenil e para a
realizacién de actividades dirixidas a xuventude, no ambito da educacién non formal e da
participacion, e proceder a sua convocatoria para o ano 2015 en réxime de concorrencia
competitiva.

Artigo 2.  Entidades locais beneficiarias

1. Poderan solicitar estas axudas os concellos, agrupacions de concellos ou manco-
munidades da Comunidade Auténoma validamente constituidas, asi como as entidades
resultantes da fusién de municipios a que se refire a Lei 5/1997, do 22 de xullo, de Admi-
nistracion local de Galicia.

2. Asi mesmo, aqueles concellos que pertenzan a unha mesma zona sen constituir man-
comunidade para estes efectos e acorden desenvolver programas conxuntos de actuacion

poderan solicitar as axudas que regula esta orde. Neste suposto, todos os concellos que-
daran obrigados solidariamente ao cumprimento das obrigas que deriven da concesion da
subvencion.

3. Ningun concello ou entidade local dos sinalados nos puntos anteriores podera:

a) Presentar a solicitude de subvencion se o fixo unha entidade local en que estean
integrados ou da cal dependan.

b) Figurar en mais dunha solicitude colectiva das que sinala o punto 2.
c¢) Figurar nunha solicitude colectiva e subscribir outra individual.

4. O incumprimento destas normas dara lugar a non admisién de todas as solicitudes
individuais de subvencién subscritas pola entidade de que se trate, dando validez a solici-
tude realizada de forma conxunta. No caso de figurar en mais dunha solicitude conxunta,
non sera admitida ningunha delas.

5. Aquelas solicitudes conxuntas presentadas en calquera das modalidades previstas
nos puntos anteriores, nas cales non se acredite suficientemente a realizacion conxunta do
proxecto obxecto de subvencion, e que suponan realmente actuacions independentes de
cada entidade local, non seran admitidas a tramite.

6. Non poderan obter a condicién de beneficiarias aquelas entidades locais que non se
atopen ao corrente no cumprimento das obrigas tributarias ou fronte a Seguridade Social,
ou tefan pendente de pagamento algunha outra débeda coa Administracion publica da
Comunidade Autonoma.

Artigo 3. Finalidade da subvencion

1. Potenciar a informacion xuvenil a través dos servizos municipais de informacion xu-
venil integrados na Rede galega de informacion xuvenil.

2. Fomentar as actividades de educacion non formal dirixidas a mocidade e a participa-
cion xuvenil no ambito local.

Artigo 4. Periodo subvencionable e contia das axudas

1. O periodo subvencionable abranguera desde o 1 de xaneiro ata o 15 de outubro de
2015.

2. A contia maxima que se concedera sera de 3.000 euros, para as entidades locais que
presenten a sua solicitude de xeito individual.

No caso de entidades locais que presenten a sua solicitude conxuntamente con outra/s
de calquera dos xeitos establecidos no artigo 2 desta convocatoria, a contia maxima da
axuda sera de 8.000 euros para o suposto de agrupacion de 2 entidades locais e de 15.000
euros, se son 3 ou mais as entidades locais agrupadas.

Quedara por conta da entidade local a diferenza de financiamento necesario para a
execucion total do programa subvencionado.

3. As entidades locais deberan participar no financiamento cun minimo do 25 % do or-
zamento total, tendo en conta o recollido no punto anterior.

Artigo 5. Conceptos subvencionables e requisitos para a concesion
1. Seran obxecto de axuda:

a) Os custos derivados do funcionamento normal dun servizo de informacién xuvenil,
asi como as actividades de dinamizacion da informacion que se leven a cabo desde este.

b) As actividades formativas e educativas, as relacionadas co espirito creativo e em-
prendedor da mocidade, os programas de informacion e asesoramento e, en xeral, os que
faciliten a participacion xuvenil en actividades de educacion non formal e os relacionados
co asociacionismo e liderado xuvenil, todos eles destinados @ mocidade de idades com-
prendidas entre os 12 e os 35 anos.

2. Non son subvencionables os gastos recollidos no artigo 29.7 da Lei de subvencions
de Galicia e, ademais:

a) A adquisicion de bens mobles ou inmobles.

b) A merca de instrumentos musicais, uniformes, traxes, etc.
¢) O custo dos grupos de musica e baile para festas.

d) Os actos que tefian lugar féra de Galicia.

3. Seran requisitos para a concesion:

a) Ter xustificadas as axudas concedidas na convocatoria anterior.

b) Cumprir cos requisitos recollidos no artigo 10 da Lei de subvencions de Galicia.

¢) Que as mancomunidades ou agrupacions de concellos estean constituidas antes da
presentacion da solicitude.

d) Que as entidades locais solicitantes cumprisen o deber de remisién ao Consello de
Contas das contas xerais do ultimo exercicio.

Artigo 6. Orzamento

Para a consecucién do obxectivo a que se refire esta orde, a Conselleria de Traballo
e Benestar destinara ata un limite de 600.000 euros con cargo a partida orzamentaria
2015.11.06.313A.460.0 dos orzamentos xerais da Comunidade Auténoma para o exercicio
2015.

Artigo 7. Compatibilidade con outras subvencions

1. A obtencion desta subvencion € compatible con outras outorgadas coa mesma fi-
nalidade por todo tipo de organismos publicos ou privados, sempre que a suma delas en
ningun caso supere o 75 % do importe do programa.

2. A obtencion doutras axudas para o programa subvencionado debera serlle comunica-
da a Direccion Xeral de Xuventude e Voluntariado tan pronto se cofieza.

Artigo 8. Solicitudes e prazo de presentacion

1. A presentacion das solicitudes realizarase unicamente por medios electrénicos a
través do formulario normalizado dispofiible na sede electrénica da Xunta de Galicia,
https://sede.xunta.es, de conformidade co establecido nos artigos 27.6 da Lei 11/2007,
do 22 de xufio, de acceso electrénico dos cidadans aos servizos publicos, e 24.2 do
Decreto 198/2010, do 2 de decembro, polo que se regula o desenvolvemento da Admi-
nistracion electronica na Xunta de Galicia e nas entidades dela dependentes. Para a pre-
sentacion das solicitudes sera necesario o documento nacional de identidade electrénico
ou calquera dos certificados electronicos recofiecidos pola sede da Xunta de Galicia.

Non se admitiran as solicitudes que non se presenten por medios electrénicos, confor-
me o sinalado no paragrafo anterior.

A sede electronica da Xunta de Galicia ten a disposicién das persoas interesadas unha
serie de modelos normalizados dos tramites mais comunmente utilizados na tramitacion

administrativa, que poderan ser presentados en calquera dos lugares e rexistros estableci-
dos no artigo 38.4 da Lei 30/1992, do 26 de novembro, de réxime xuridico das administra-
cions publicas e do procedemento administrativo comun.

2. O prazo de presentacion de solicitudes sera dun mes, contado a partir do dia seguinte
ao da publicacion desta orde no Diario Oficial de Galicia.

3. A solicitude podera formalizala:
a) O/a alcalde/sa presidente/a ou a persoa en quen delegue.
b) O/a presidente/a da mancomunidade ou a persoa en quen delegue.

c) O/a representante legal da entidade resultante da fusidon de municipios ou a persoa
en quen delegue.

d) O/a representante que se estableza no acordo de cooperacion, para os supostos
previstos no artigo 2.2 desta orde, soamente un/unha deles/as en representaciéon dos/as
demais, logo de autorizacién de cada un dos concellos.

4. En calquera dos casos, a persoa solicitante debera ser autorizada e designada polo
pleno, pola xunta de goberno local da entidade peticionaria ou por un decreto da alcaldia.

5. A presentacion da solicitude implica a aceptacion das bases desta convocatoria.
Artigo 9. Documentacion e declaracions

1. Os concellos, mancomunidades, agrupaciéns de concellos ou entidades resultantes
da fusiéon de municipios deberan enviar a seguinte documentacion:

a) A solicitude en modelo oficial que figura no anexo |.

b) O certificado do secretario ou secretaria que recolla o acordo do 6rgano competente,
de solicitude da subvencién e se nomee un/unha representante, se procede.

c¢) O certificado da intervencién sobre a existencia de crédito suficiente e adecuado para
facerlle fronte ao financiamento que debe asumir o concello, mancomunidade ou agrupa-

cion.

d) A memoria explicativa do proxecto para o que se solicita a subvencién, cuxas activi-
dades estaran comprendidas obrigatoriamente entre o 1 de xaneiro e o 15 de outubro de
2015. O proxecto incluira, dunha banda, o funcionamento do servizo de informacién xuve-
nil, de ser o caso, e, doutra, describira individualmente as actividades que se van realizar,
cos obxectivos perseguidos, 0os recursos humanos, o lugar e as datas de realizacién, as
técnicas, as estratexias ou as dinamicas que se utilizaran na sua execucion.

e) O orzamento estimado, tanto do mantemento do servizo de informacién xuvenil como
do proxecto de actividades, a data de 15 de outubro de 2015. Para facer efectivo o paga-
mento da subvencidn sera obrigatorio xustificar a totalidade do proxecto presentado, con
independencia da contia concedida.

f) Para os municipios que se acollan a férmula de solicitude regulada no artigo 2.2 desta
orde, o documento en que se acorde a colaboracion dos concellos, no cal se incluira o no-
meamento da persoa que actuara como representante e o certificado dos/as secretarios/as
dos acordos do Pleno ou da Xunta de Goberno en que autorizan o concello para que actue
como representante de todos eles para a peticién da subvencion.

g) Os municipios que se acollan a calquera férmula de agrupacién (mancomunidade,
agrupacion, fusion, etc.) deberan presentar unha memoria explicativa onde quede clara-
mente reflectido o aforro de custos da execucién do proxecto respecto da sua realizacion
de xeito individual.

h) A documentacién que acredite o cumprimento da obriga de remisién ao Consello de
Contas das contas xerais do ultimo exercicio.

2. Asi mesmo, deberan incluirse na solicitude as seguintes declaracions:

a) A declaracién de conxunto de todas as solicitudes de axuda efectuadas ou concedi-
das, para o mesmo proxecto, ante as distintas administracions publicas competentes ou
outros entes publicos ou privados (anexo I). No caso de entidades locais que presenten a
solicitude mediante a formula de mancomunidade ou agrupacion de concellos, debe ache-
garse esta declaracion por parte de cada un dos concellos integrados nesta (neste caso,
empregarase 0 modelo que se inclue na convocatoria como anexo ll).

b) A declaracién responsable de estar ao dia no cumprimento das obrigas tributarias ou
fronte & Seguridade Social e de non ter pendente de pagamento ningunha outra débeda
coa Administracion publica da Comunidade Auténoma (anexo |). No caso de entidades lo-

cais que presenten a solicitude mediante a férmula de mancomunidade ou agrupacion de
concellos, debe achegarse esta declaracion por parte de cada un dos concellos integrados
nesta (neste caso, empregarase o modelo que se inclue na convocatoria como anexo Il).

3. Calquera cambio que se produza nos datos contidos na documentacion que se xunte
a solicitude, ou nesta, seralle comunicado a Direccidon Xeral de Xuventude e Voluntariado,
que podera solicitar da entidade solicitante, en todo caso, todos os documentos e aclara-
ciéns que considere necesarios para completar o expediente.

4. A Direccion Xeral de Xuventude e Voluntariado comprobara que as solicitudes e a
documentacién reunen os requisitos exixidos e procedera, en caso contrario, a requirir a
entidade solicitante para que no prazo de dez (10) dias emende a falta ou achegue os do-
cumentos preceptivos, con indicacion de que, se asi non o fixer, se considerara desistido
da sua peticion, de conformidade co previsto no artigo 71 da Lei 30/1992, do 26 de novem-
bro, de réxime xuridico das administracions publicas e do procedemento administrativo
comun, logo de resolucién, que sera ditada nos termos do artigo 42.

5. Adocumentacion complementaria presentarase electronicamente utilizando calquera
procedemento de copia dixitalizada do documento orixinal. Neste caso, as copias dixitali-
zadas presentadas garantiran a fidelidade co orixinal baixo a responsabilidade da persoa
solicitante ou representante. A Administracién podera requirir a exhibicion do documento
orixinal para o cotexo da copia electronica presentada segundo o disposto nos artigos 35.2
da Lei 11/2007, do 22 de xufio, de acceso electronico dos cidadans aos servizos publicos,
e 22.3 do Decreto 198/2010, do 2 de decembro, polo que se regula o desenvolvemento da
Administracién electrénica na Xunta de Galicia e nas entidades dela dependentes.

Sempre que se realice a presentacion de documentos separadamente da solicitude, a
persoa interesada ou representante debera mencionar o codigo e o 6érgano responsable do
procedemento, o numero de expediente e o numero ou codigo unico de rexistro.

No caso de que algun dos documentos que se van presentar de forma electronica por
parte da persoa solicitante ou representante supere os tamanos limite establecidos pola
sede electronica, permitirase a presentacion deste de forma presencial dentro dos prazos
previstos. Para iso, e xunto co documento que se presenta, a persoa interesada debera
mencionar o codigo e o drgano responsable do procedemento, o numero de expediente e
0 numero ou codigo unico de rexistro. Na sede electronica da Xunta de Galicia publicarase
a relacion de formatos, protocolos e tamafio maximo admitido da documentacién comple-
mentaria para cada procedemento.

Artigo 10. Publicidade

1. De conformidade co disposto no artigo 15.1, da Lei 9/2007, de subvencions de Gali-
cia, a Direccién Xeral de Xuventude e Voluntariado publicara no Diario Oficial de Galicia as
subvencions concedidas.

2. De conformidade co artigo 13.4 da Lei 4/2006, do 30 de xufo, de transparencia e
de boas practicas na Administracion publica galega, e co previsto no Decreto 132/2006,
do 27 de xullo, polo que se regulan os rexistros publicos creados nos artigos 44 e 45 da
Lei 7/2005, do 29 de decembro, de orzamentos xerais da Comunidade Auténoma de Galicia
para o ano 2006, a conselleria publicara na sua paxina web oficial a relacion das entidades
beneficiarias e o importe das axudas concedidas. Incluird, igualmente, as referidas axudas
€ as sancions que, como consecuencia delas, puidesen impoferse nos correspondentes
rexistros publicos, polo que a presentacion da solicitude leva implicita a autorizacion para o
tratamento necesario dos datos das entidades beneficiarias e a referida publicidade.

3. De conformidade co disposto no artigo 15.3 da Lei 9/2007, do 13 de xufio, de subven-
cions de Galicia, as entidades locais beneficiarias deberan publicitar a subvencién conce-
dida en todas as actividades relacionadas co obxecto da subvencion.

Artigo 11.  Criterios de avaliacion

1. A concesion da subvencion realizarase mediante o réxime de concorrencia competiti-
va, atendendo aos seguintes criterios:

a) Tera caracter prioritario o bo resultado e a incidencia positiva que se desprenda do
informe técnico realizado polos servizos de xuventude e voluntariado das xefaturas territo-
riais as oficinas municipais de informacion xuvenil, ata 40 puntos.

b) As caracteristicas das actividades previstas no proxecto, ata 25 puntos, tendo en
conta o caracter innovador, a aplicabilidade e congruencia coa zona de influencia, a sua
viabilidade e o componente formativo fronte ao ludico. A avaliacién sera global e cualitativa
de todas as actividades de tal xeito que a presentacién dunha unica actividade poida obter
a puntuacion maxima.

¢) O numero de persoas beneficiarias potenciais e a proxeccion social das actividades
programadas, ata 15 puntos.

d) A pertenza a zonas do medio rural, ata 15 puntos.

e) O emprego da lingua galega no desenvolvemento das actividades para as que se
solicita a axuda e nos medios que, de ser o caso, se empreguen para a sua difusion, ata
5 puntos.

2. A presentacién da solicitude por unha mancomunidade ou agrupacion de concellos,
excluindo a modalidade de fusion municipal, podera supor ata 40 puntos adicionais, que se
distribuiran do xeito seguinte:

a) 10 puntos adicionais pola presentacion da solicitude conxunta nos termos e requisitos
recollidos no artigo 2 desta orde de convocatoria.

b) 2 puntos adicionais, ata un maximo de 10, por cada un dos concellos que se asocien
de cara a formular a solicitude.

c) Ata 10 puntos adicionais pola repercusién do proxecto entre a poboacién. Para isto
terase en conta, como posibles persoas destinatarias, a poboacién xuvenil total dos conce-
llos participantes no proxecto, segundo os datos do IGE.

d) Ata 10 puntos adicionais que se lle outorgaran a memoria recollida no artigo 9.1.h)
desta orde, atendendo ao aforro de custos respecto da realizacion do proxecto de xeito
individual.

3. As entidades resultantes dos procesos de fusién de municipios a través da alteracion
de termos municipais a que se refire a Lei 5/1997, do 22 de xullo, de Administracion local
de Gallicia, que presenten a solicitude conxunta para obter a axuda a través desta orde de
convocatoria, outorgaranselles 40 puntos adicionais. Esta puntuacién € excluinte da reflec-
tida no numero anterior.

4. O crédito distribuirase entre aquelas solicitudes que tefian unha puntuacién igual ou
maior que 40 puntos. No caso de que o crédito dispofiible resulte insuficiente para outor-
garlles a subvencion maxima a todas as entidades solicitantes que acaden os 40 puntos, a
distribucion efectuarase directamente proporcional a puntuacion obtida. No caso de man-
comunidades ou agrupaciéns de concellos, ou entidades resultantes da fusién de munici-
pios, e unicamente para a obtencion deste minimo de 40 puntos, non se teran en conta os
puntos adicionais previstos nos numeros 2 e 3 deste artigo.

Artigo 12. Instrucién e resolucion

1. O drgano instrutor do procedemento sera o Instituto da Xuventude de Galicia.

2. As axudas seran adxudicadas pola persoa titular da Direccién Xeral de Xuventude e
Voluntariado, por delegacion da conselleira de Traballo e Benestar, tras a proposta dunha
comision avaliadora integrada por:

2.1. Presidente/a: a persoa titular da direccién do Instituto da Xuventude de Galicia.
2.2. Vogais:

2.2.1. A persoa titular da Subdireccion Xeral de Promocién de Actividades.

2.2.2. A persoa titular da xefatura do Servizo de Programas para a Xuventude.
2.2.3. Un/unha técnico/a da Direccién Xeral de Xuventude e Voluntariado.

2.3. Secretario/a: un/unha funcionario/a do Instituto da Xuventude de Galicia.

3. Se, por calquera causa, no momento en que a comision de avaliacién tefia que avaliar
as solicitudes algun dos/as compofientes non pode asistir, sera substituido/a pola persoa
que para o efecto nomee a persoa titular da Direccién Xeral de Xuventude e Voluntariado.

4. No prazo maximo de quince (15) dias desde a proposta de resolucion, a persoa titular
da Direccion Xeral de Xuventude e Voluntariado, por delegacién da conselleira de Traballo
e Benestar, ditara a resolucion motivada que lles sera notificada as entidades interesadas
no prazo maximo de cinco (5) meses a partir da publicacion desta orde no Diario Oficial de
Galicia. Unha vez transcorrido este prazo sen que as entidades locais interesadas recibi-
sen a comunicacién expresa, entenderanse desestimadas as suas pretensions por silencio
administrativo.

5. Unha vez notificada a resolucién, as entidades adxudicatarias teran un prazo de dez
(10) dias para a sua aceptacion; logo de transcorrer este prazo sen que se produza unha
manifestacion expresa, entenderase tacitamente aceptada.

Artigo 13.  Réxime de recursos

1. As resolucions recaidas neste procedemento esgotan a via administrativa, polo que,
de conformidade co previsto no artigo 46 da Lei 29/1998, do 13 de xullo, reguladora da
xurisdicidon contencioso-administrativa, contra elas poderase interpofier un recurso con-
tencioso-administrativo ante a Sala do Contencioso-Administrativo do Tribunal Superior
de Xustiza de Galicia no prazo de dous (2) meses, que comezara a contar desde o dia

seguinte ao da sua notificacion, se for expresa; se non o for, o prazo sera de seis (6) meses
e, para a entidade solicitante, contarase a partir do dia seguinte a aquel en que se produza
0 acto presunto.

2. Malia o anterior, podera interpofierse potestativamente un recurso de reposicion ante
0 mesmo 6rgano que a ditou, no prazo dun mes, que comezara a contar a partir do dia se-
guinte ao da sua notificacion, se for expresa; se non o for, o prazo sera de tres (3) meses,
que comezara a contar a partir do dia seguinte a aquel en que se produza o acto presunto.

Artigo 14. Xustificacion e pagamento

1. As entidades locais as cales se lles aprobasen as axudas avaliadas segundo o arti-
go 11 desta orde disporan ata o 20 de outubro de 2015 para xustificalas, para o que ache-
garan:

a) O certificado da intervencién ou do érgano que tefia atribuidas as facultades de con-
trol, da toma de razén en contabilidade da cantidade total do gasto realizado en 15 de
outubro de 2015 (con indicacion do importe do devandito gasto).

Lémbrase a obriga de xustificar a totalidade do programa subvencionado. Tera a consi-
deracion de gasto realizado, en cumprimento do disposto no artigo 3.1 do Decreto 193/2011,
do 6 de outubro, polo que se regulan especialidades nas subvencidns as entidades locais
galegas, aquel para o que se tefa contabilizado o recofiecemento da obriga polo érgano
competente da entidade local con anterioridade 4 finalizacion do periodo de xustificacion.

Neste caso, posteriormente, as entidades locais beneficiarias estaran obrigadas a acre-
ditar documentalmente a efectividade dos pagamentos realizados no prazo maximo de
sesenta (60) dias naturais, que comezara a contar a partir da data do ingreso na conta
bancaria, do aboamento da subvencion.

No caso de que a xustificacion presentada no seu momento se refira a gasto pagado
por terse xa realizado as operacions de pagamento correspondentes, as entidades locais
beneficiarias estaran exentas desta acreditacion posterior.

b) O certificado expedido pola Secretaria da entidade local, co visto e prace do/a alcal-
de/sa ou presidente/a, relativo a aprobacioén polo érgano competente da conta xustificativa
da subvencioén, en que se faga constar, como minimo, de forma detallada:

1°. O cumprimento da finalidade da subvencion.

2°. Os distintos conceptos e contias correspondentes aos gastos totais soportados pola
entidade beneficiaria imputables & actuacion subvencionada, coa seguinte relacion:

— Identificacion do/a acredor/a.

— Numero de factura ou documento equivalente.

— Importe.

— Data de emision.

— Data de recofiecemento da obriga polo 6rgano competente.

— Data de pagamento (de terse realizado xa a data da xustificacion).
No caso de gastos de persoal, deberan detallarse estes gastos, incluindo:
— Identificacion do/a traballador/a.

— Salario desagregado por meses.

— Data de recofiecemento da obriga polo 6rgano competente.

— Data de pagamento (de terse realizado xa a data da xustificacion).

c) A declaracion realizada polo 6érgano competente que inclia unha relacion detallada
doutros ingresos ou subvencions que financiasen a actividade subvencionada con indicacion
do importe e a sua procedencia. A antedita declaracién debera recoller tanto as axudas apro-
badas ou concedidas como as pendentes de resolucién, das administracions publicas com-
petentes ou calquera dos seus organismos, entes ou sociedades, asi como de organismos
privados, de caracter nacional ou internacional. Para esta declaracion podera empregarse o
modelo que se inclie nesta convocatoria como anexo I, actualizado a data da xustificacion.

d) De ser o caso, os tres orzamentos que se exixen en aplicacion do artigo 29.3 da
Lei 9/2007, do 13 de xufo, de subvencions de Galicia.

e) A declaracion responsable de estar ao dia no cumprimento das obrigas tributarias ou
fronte & Seguridade Social e de non ter pendente de pagamento ningunha outra débeda

CVE-DOG: 49unhzo1-hqd0-yg26-uat8-c4j96haz0ct3

coa Administracion publica da Comunidade Auténoma (anexo II).

2. O aboamento da subvencion realizarase nun unico pagamento, despois de recibir e
comprobar a xustificacién presentada. No caso de que os gastos totais xustificados sexan
inferiores ao proxecto subvencionado, practicarase a reducion proporcional corresponden-
te, sempre que se cumprisen os obxectivos previstos.

3. Non se podera realizar en ningun caso o pagamento da subvencion mentres a en-
tidade local beneficiaria non figure ao dia do cumprimento das suas obrigas tributarias
—estatais e autondmicas— e da Seguridade Social, sexa debedor en virtude de resolucién
declarativa da procedencia de reintegro ou tefia algunha débeda pendente, por calquera
concepto, coa Administracion da Comunidade Autéonoma.

Artigo 15.  Modificacion da subvencion

Toda alteracion das condicidéns tidas en conta para a concesion da subvencion e, en
todo caso, a obtencién concorrente de subvenciéns ou axudas outorgadas por outras ad-
ministraciéns ou entes publicos ou privados, nacionais ou internacionais, podera dar lugar
a modificacion da resolucién da subvencion.

Artigo 16. Obrigas
As entidades locais beneficiarias de subvencions estan obrigadas a:
a) Xustificar na sua totalidade o proxecto presentado.

b) Cumprir o obxectivo, executar o proxecto, realizar a actividade ou adoptar o compor-
tamento que fundamenta a concesion das subvencions.

c) Xustificar ante a Direccion Xeral de Xuventude e Voluntariado o cumprimento dos
requisitos e das condicions, asi como a realizacion da actividade e o cumprimento da fina-
lidade que determinen a concesidn ou o gozo da subvencion.

d) Someterse as actuaciéns de comprobacion, que efectuara a Direccion Xeral de Xu-
ventude e Voluntariado, asi como a calquera outra actuacion, sexa de comprobacién ou
control financeiro, que poidan realizar os érganos de control competentes, tanto autonémi-
cos como estatais ou comunitarios, para o que se achegara toda a informacion que lle sexa
requirida no exercicio das actuacions anteriores.

e) Comunicarlle & Direccion Xeral de Xuventude e Voluntariado a obtencién doutras sub-
vencions, axudas, ingresos ou recursos que financien as actividades subvencionadas, asi

como a modificacion das circunstancias que fundamentasen a concesion da subvencion.
Esta comunicacion debera efectuarse no momento en que se cofieza e, en todo caso, con
anterioridade a xustificacion da aplicacion dada aos fondos percibidos.

f) Conservar os documentos xustificativos da aplicacién dos fondos recibidos, incluidos
os documentos electronicos, en canto poidan ser obxecto das actuacions de comprobacion
e control.

g) Dar a axeitada publicidade do caracter publico do financiamento do programa obxec-
to de subvencidén, nos termos regulamentariamente establecidos.

h) Proceder ao reintegro dos fondos percibidos nos supostos previstos no artigo seguin-
te.

Artigo 17. Revogacion e réxime sancionador

1. A persoa titular da Direccion Xeral de Xuventude e Voluntariado podera revogar a
concesion da axuda se a entidade local beneficiaria incumpre as condicions impostas con
motivo da sua concesion.

2. O incumprimento das obrigas contidas nestas bases reguladoras, na convocatoria
ou na demais normativa aplicable dara lugar a obriga de devolver total ou parcialmente a
axuda percibida, asi como os xuros de mora correspondentes.

3. Para facer efectiva a devolucion a que se refire o numero anterior, tramitarase o pro-
cedemento de reintegro oportuno, que se axustara ao previsto nos artigos 37 e seguintes
da Lei de subvencions de Galicia e no titulo V do regulamento da dita lei, aprobado polo
Decreto 11/2009, do 8 de xaneiro (DOG do 29 de xaneiro).

4. As entidades locais beneficiarias das axudas reguladas nestas bases seralles de
aplicacion o réxime de infraccions e sanciéns previsto no titulo IV da Lei de subvencions de
Galicia e no titulo VI do seu regulamento.

Artigo 18. Datos de caracter persoal

De conformidade coa Lei organica 15/1999, do 13 de decembro, de proteccion de datos
de caracter persoal, os datos persoais recollidos na tramitacién desta disposicién, cuxo
tratamento e publicacion autorizen as persoas interesadas mediante a presentacion das

XN XUNTA
+ +
+X+ DE GALICIA ISSN1130-9229  Depésito legal C.494-1998  http://www.xunta.es/diario-oficial-galicia




CVE-DOG: 49unhzo1-hqd0-yg26-uat8-c4j96haz0ct3

E DOG Diario Oficial de Galicia

DOG NUm. 66 Xoves, 9 de abril de 2015 Pax. 13573

solicitudes, seran incluidos nun ficheiro denominado «Relacions administrativas coa cida-
dania e entidades» cuxo obxecto é xestionar o presente procedemento, asi como para in-
formar as persoas interesadas sobre o seu desenvolvemento. O érgano responsable deste
ficheiro é a Secretaria Xeral Técnica da Conselleria de Traballo e Benestar. Os dereitos de
acceso, rectificacion, cancelacion e oposicidén poderanse exercer ante a Secretaria Xeral
Técnica da Conselleria de Traballo e Benestar, mediante o envio dunha comunicaciéon ao
seguinte enderezo: Edificio Administrativo San Caetano, 15781, Santiago de Compostela,
A Corufa, ou a través dun correo electronico a: sx.traballo.benestar@xunta.es.

Disposicion adicional primeira

Aprébase a delegacion de atribucions da conselleira de Traballo e Benestar na persoa
titular da Direccion Xeral de Xuventude e Voluntariado, para resolver a concesion, de-
negacién, modificacién ou outras incidencias das axudas previstas nesta orde, asi como
para autorizar e dispofier os gastos, o recofiecemento das obrigas e a proposta de pa-
gamentos, en relacién co disposto no artigo 73.a) do Decreto lexislativo 1/1999, do 7 de
outubro, polo que se aproba o texto refundido da Lei de réxime financeiro e orzamentario
de Galicia.

Disposicion adicional segunda

Cando se trate de agrupacions, non poderan disolverse ata que transcorra o prazo de
prescricion previsto nos artigos 35 e 63 da Lei 9/2007, do 13 de xufio, de subvencions de
Galicia.

Disposicion derradeira primeira. Supletoriedade

En todo o non previsto nesta orde, rexera a normativa en materia de subvenciéns conti-
da na Lei 9/2007, do 13 de xufio, de subvencions de Galicia, no seu regulamento aprobado
polo Decreto 11/2009, do 8 de xaneiro, asi como na Lei 38/2003, do 17 de novembro, xeral
de subvenciéns. Igualmente, sera de aplicacion no que proceda o Decreto 193/2011, do
6 de outubro, polo que se regulan especialidades nas subvencions as entidades locais
galegas.

Disposicion derradeira segunda. Habilitacion competencial

Facultase a persoa titular da Direccién Xeral de Xuventude e Voluntariado para ditar
cantas disposiciéns sexan precisas para o desenvolvemento desta orde.

Disposicion derradeira terceira. Entrada en vigor

Esta orde entrara en vigor o dia seguinte ao da sua publicaciéon no Diario Oficial de
Galicia.

Santiago de Compostela, 30 de marzo de 2015

Beatriz Mato Otero
Conselleira de Traballo e Benestar

W XUNTA DE GALICIA ANEXO |
:i: CONSELLERIA DE TRABALLO
E BENESTAR
PROCEDEMENTO CODIGO DO PROCEDEMENTO ICUMENTO
SUBVENCIONS A ENTIDADES LOCAIS PARA A REALIZACION DE ACTIVIDADES
DIRIXIDAS A XUVENTUDE, PROMOCION DA INFORMACION XUVENIL E BS305E CI#UDE
INCORPORACION DA XUVENTUDE AS NOVAS TECNOLOXIAS R
A N
DATOS DA ENTIDADE SOLICITANTE A

RAZON SOCIAL ,ﬁ
| AN |

TIPO DE ViA NOME DA ViA NUME! OQUE ANDAR  PORTA

| I )R% -

cp PROVINCIA CONCELLO

L] | |
|

TELEFONO FAX CORREO ELECTRONICO 4
| | | e
y A~ |
E, NA SUA REPRESENTACION (debera acreditarse a representacion fidedigna por calque io valido en dereito)
NOME PRIMEIRO APELIDO SEGUNDO | NIF

EN CALIDADE DE

d
ENDEREZO PARA 0S EFECTOS DE NOTIFICACION (non ¢ necesario se c@ovantericr)

TIPO DE ViA NOME DA ViA NUMERO BLOQUE ANDAR  PORTA

| | / e JE JE ]
‘CP ‘ ‘PROVINCIA ‘ CONCELLO ( 3 ‘ LOCALIDADE ‘
TELEFONO FAX CORREO ELE! ¢

| | AL |

-
DATOS BANCARIOS ‘V

Declaro, baixo a mifa responsabilidade, que son ce tos consignados relativos a conta bancaria indicada.
TITULAR DA CONTA o~ NUMERO DA CONTA BANCARIA (24 DIXITOS)

| A e[ JLJL JLJL_]I

4
DATOS XERAIS
NO CASO DE MANCOMUNIDADE/AGRUPAQR GO 2.2)/FUSION COMPOSTA POLOS CONCELLOS DE:

NUMERO DE HABITANTES (NO CASi DE NCOMUNIDADE/AGRUPACION / FUSION, OU TOTAL DELAS):
NUMERO DE MOZ0OS/AS ENTRE %E 3'ANOS
v

NO CASO DE MANCOMUNIDADE JAGRUPACION/FUSION, ESPECIFICAR CONCELLO E NUMERO POR CADA UN DELES:

S

ORZAMENT! PRO; TO PRESENTADO SUBVENCION SOLICITADA

CONSELLERIA DE TRABALLO
E BENESTAR

XUNTA DE GALICIA ANEXO |

(continuacién)

A PERSOA REPRESENTANTE DECLARA
1. Que en relacion con outras axudas concedidas ou solicitadas:

que a seguir se relacionan:

() Non solicitou nin se lle concedeu ningunha outra axuda para este mesmo proxecto e conceptos para os cales solicita esta

O i solicitou e/ou se lle concederon outras axudas para este mesmo proxecto e conceptos para os cales solicita esta s

que son as

ORGANISMOS ANO IMPORTE (€)

REGULADORA

coa Administracion publica da Comunidade Auténoma.

[ ]Estar ao dia no cumprimento das obrigas tributarias ou fronte & Seguridade Social e non ter pendente

mento ningunha outra débeda

DOCUMENTACION QUE SE ACHEGA
(artigo 9)

[ ] Certificacion de intervencion da existencia de crédito suficiente.

Para os concellos agrupados (artigo 2.2) ademais:

subvencion.

[ ]Declaracién responsable do representante de cada entidade local agry|
actividades e de estar ao dia no cumprimento das obrigas tributarias
plblica da Comunidade Auténoma (anexo Il). P

[ 4

[ ] Certificacion do secretario/a do acordo do 6rgano competente de solicitude de subvencion Qante.

[ ]Proxecto de actividades e orzamento, asi como o mantemento da OMIX se procede, todo a ;& axima 15 de outubro.

[ ]Documentacidn que acredite o cumprimento da obriga de remitir ao Consello de Co& contas do ultimo exercicio.

[ ]Documento do acordo de colaboracion e certificacion dos/as secretarios/as dos acordos do 6rgano competente autorizando a peticion de

[ IMemoria explicativa do aforro de custos da execucién conxunta do proxec

pnxunto de axudas solicitadas ou recibidas para as mesmas

onte a Seguridade Social e de non ter débedas coa Administracion

En cumprimento do disposto no artigo 5 da Lei organica 15/1999,
que os datos persoais que facilite neste formulario quedaran re
xestion e rexistro deste procedemento. A persoa interesada po
Secretaria Xeral Técnica da Conselleria de Traballo e Beny
electronico a sx.traballo.benestar@xunta.es »

chembro, de proteccion de datos de caracter persoal informaselle
tr; n

ficheiro de titularidade da Xunta de Galicia, cuxa finalidade é a
r os dereitos de acceso, rectificacion, cancelacion e oposicion ante a
responsable do ficheiro, solicitindoo mediante o envio dun correo

0 ano 2015 e se procede a sta convocatoria.

LEXISLACION APLICABLE %‘
Orde do 30 de marzo de 2015 pola que se aproban as bases que¥rexen as subvencions destinadas as entidades locais de Galicia para a promocion

V)

da informacion xuvenil e para a realizacion de activvm(idas & xuventude no ambito da educacion non formal e da participacion durante

SINATURA DA PERSOA REPRESENTANTE *"

Lugar e data

thCIE

Direccion Xeral de Xuventude e Voluntairado

XUNTA DE GALICIA ANEXO Il

CONSELLERIA DE TRABALLO
E BENESTAR

DECLARACION RESPONSABLE

DATOS DA ENTIDADE SOLICITANTE

RAZON SOCIAL NIF

| | |
TIPO DE ViA NOME DA ViA NUMERO BLOQUE ANDAR  PORTA

| | e JE JE ]
‘CP ‘ ‘PROVINCIA ‘ ‘CONCELLO ‘ ‘LOCALIDADE ‘

TELEFONO FAX CORREO ELECTRONICO

E, NA SUA REPRESENTACION
NOME PRIMEIRO APELIDO SEGUNDO APELIDO NIF

En relacion coa Orde do 30 de marzo de 2015 pola que se aproban as bases que rexen as subvencions destinadas as entidades locais de Galicia
para a promocioén da informacion xuvenil e para a realizacion de actividades dirixidas & xuventude no ambito da educacion non formal e da
participacion durante o ano 2015 e se procede 4 sia convocatoria.

DECLARO BAIXO A MINA RESPONSABILIDADE (sinalese o que proceda)

Que en relacién con outras axudas concedidas ou solicitadas:
() Non solicitou nin se lle concedeu ningunha outra axuda para este mesmo proxecto e conceptos para os cales solicita esta subvencion.

O si solicitou e/ou se lle concederon outras axudas para este mesmo proxecto e conceptos para os cales solicita esta subvencion, que son as
que a seguir se relacionan:

ORGANISMOS ANO IMPORTE (€) DISPOSICION REGULADORA

DECLARO RESPONSABLEMENTE estar ao dia no cumprimento das obrigas tributarias ou fronte a Seguridade Social e non ter pendente de
pagamento ningunha outra débeda coa Administracion publica da Comunidade Auténoma.

SINATURA DA PERSOA REPRESENTANTE

Lugar e data

thCIE

